



Þorrablót Íslendinga

 í Frankfurt og nágrenni

haldið 31. janúar 2004 í Oberursel

Kæru landar og aðrir Íslandsunnendur, “stemmningin verður ekki minni í ár” eftir vel heppnað Þorrablót 2003 erum við farin að undirbúa það næsta.  Við ætlum að halda Þorrablót hér á okkar svæði 31.janúar 2004.  Við erum búin að færa staðinn “niður á mölina” til að allir geti mætt.  Staðurinn er í Oberursel sem bæði hefur U-Bahn og S- Bahn.  Athugið þetta er ekki sama hús og jólaballið er haldið en samt mjög nálægt.  Gatan heitir Altkönigstrasse 26, 61440 Oberursel:  Pfarrsaal St. Ursula Kirche. 

Samkoman hefst kl. 18.30  með fordrykk.

Boðið verður uppá hefðbundinn Þorramat ásamt öðru “léttmeti”.  Ískalt íslenskt brennivín verður í boði.  

Matseðill

Súrmatur:

hrútspungar – lundabaggar – bringukollar – súrt slátur og nýtt slátur

Sjávarréttir:
hákarl – marineruð síld – kryddsíld – tómatsíld - sinnepsíld

graflax,  reyktur lax,  gratineruð rauðspretta  og  fiskipate ásamt tilheyrandi sósum

Aðalréttir:

hangikjöt – saltkjöt – sviðasulta

Meðlæti:

harðfiskur – rúgbrauð – flatkökur - smjör

rófur – kartöflur og uppstúff - gr.baunir og rauðkál

Allt verður eins og síðast bara aðeins betra.  Maturinn kemur frá Axeli Jónssyni Keflavík og mun hann fylgja matnum til Þýskalands svo ekkert geti farið úrskeiðis.

Sama góða hljómsveitin kemur þeir Jón Karl, Guðni og Birgir.

Söngkonan okkar skemmtilega hún Unnur Wilhelmssen kemur aftur og tekur eiginmanninn með að þessu sinni hann Kolbein Ketilsson sem landsfrægur varð í báðum löndunum (í síðasta lagi) þegar hann söng á landsleik Ísl.-Þýs. í Hamborg sl. haust. 

Ýmislegt annað höfum við í pokahorninu sem meðal annars hressir Íslendingar frá Freiburg ætla að sjá um, þau hafa alveg frjálsar hendur og hlökkum við til að fá þau.

Tombólan verður á sínum stað með góðum vinningum.

Þorrablótið sem hefur uppá allt þetta góða og skemmtilega að bjóða kostar 47 € pr. mann. Til að staðfesta þátttöku vinsamlegast greiðið fyrir  15.01.2004 á bankareikning Martin Hahl, Konto 103 205 409,

BLZ: 501 900 00 / Frankfurter Volksbank.

Við innganginn kostar 60 €.

Fyrir námsmenn kostar 30 € með fyrirfram staðfestri þátttöku.

En í öllum bænum látið vita með tölvupósti  martin.is@web.de hvað þið komið mörg saman, hvort sem að þið borgið fyrirfram eða við innganginn til að maturinn verði nógur.

Allir drykkir verða seldir á staðnum húsið sér um það, en verðið er sanngjarnt. 

Fyrir þá sem vilja gista á staðnum erum við búin að finna stað mjög nálægt.  Þetta eru snyrtileg herbergi með handlaug.  Wc og sturta eru á gangi.  Herbergin eru eins til fimm manna.  Verð er 16 €  til 22 € eftir stærð herbergjanna pr. mann.  

Þessa gistingu verður að panta strax því annars fellur frátekningin úr gildi.  

Ef þið ætlið að nota ykkur þessa gistingu hringið þá í síma 06171 59030 sá sem sér um málið heitir Andreas von Waldecker, láta þá vita að frátekið sé undir nafninu Hahl.     

Við ítrekum þessa gistingu verður að panta strax.

Hittumst hress sem allra flest,

f.h. Valkyrja og víkinga búsettra í Hessen

Þorrablótsnefndin 2004

Stutt ágrip um Þorrann og Þorrablót 

24. janúar - Bóndadagur - Mánuðurinn þorri hefst föstudag í 13. viku vetrar, nú 19. til 25. janúar, en 9. til 15. janúar í gamla stíl fyrir 1700. Mánaðarnafnið er kunnugt frá 12. öld en uppruni þess er óviss. Þorri er persónugerður sem vetrarvættur í sögnum frá miðöldum. Þar er einnig getið um þorrablót, en þeim ekki lýst. Vetraröldungurinn Þorri er algengt yrkisefni á 17. - 19. öld og um fagnað eða sérstaka siðvenju við upphaf þorra eru heimildir frá öndverðri 18. öld. Líklegt er að slíkar venjur séu allmiklu eldri. Upphaflega virðist húsfreyja hafa boðið þorra velkominn enda er ljóst að fyrsti dagur þorra hefur verið tileinkaður húsbóndanum. Er hvorttveggja til að honum hafi verið veitt sérstaklega í mat og að hann hafi þá átt að gera vel við sitt fólk. Bóndadagsheitið er þó ekki kunnugt fyrr en í þjóðsögum Jóns Árnasonar frá miðbiki 19. aldar. Þar er einnig minnst á hlaup bónda kringum bæ sinn, en óljóst er hversu almennur slíkur siður hefur verið og hver er uppruni hans. Vera kann að þar sé um að ræða leifar af eldra þorrafagnaði. Á síðara hluta 19. aldar fóru mennta- og embættismenn að tíðka samkomur sem þeir kölluðu "Þorrablót" að fornum hætti, matar- og drykkjuveislur þar sem sungin voru ný og gömul kvæði og drukkin minni Þorra og heiðinna goða. Einkum var Þór tengdur þorranum. Þessar veislur lögðust af eftir aldamótin í kaupstöðum en þá hafði þorrablótssiðurinn borist í sveitirnar, fyrst á Austurlandi og í Eyjafirði, og hélt þar áfram. Um miðja 20. öld hófu átthagasamtök á höfuðborgarsvæðinu síðan þorrablótin aftur til vegs og virðingar í þéttbýli, og buðu þá "íslenskan" mat sem nú var orðinn sjaldhafður í kaupstöðum. Veitingamaður í Naustinu í Reykjavík hafði síðan sérstakan þorramat á boðstólum frá þorranum 1958. Síðan hafa þorrablót ýmissa samtaka með íslenskum mat verið fastur liður í skemmtanalífi um allt land. Um 1980 hófust blómagjafir eiginkvenna til eiginmanna undir áhrifum frá konudegi. 

